
UUM ONLINE: Kepentingan inovasi yang semakin berkembang bakal membentuk dan 
mempengaruhi gelombang pembangunan ekonomi ASEAN untuk separuh abad yang akan datang 
tatkala blok ekonomi serantau yang juga ekonomi ketujuh terbesar dunia itu menginjak usia 50 tahun 
penubuhannya tahun ini. 
 
Bagi membincangkan bagaimana inovasi akan mempengaruhi masa depan ASEAN, Asian Research 
Institute of Banking and Finance (ARIBF) dan Pusat Pengajian Ekonomi, Kewangan dan Perbankan 
(SEFB) telah menganjurkan diskusi bertajuk "The Future of ASEAN Through Innovation," di EDC 
Hotel & Resorts semalam. 
 
Diskusi dikendalikan oleh Muhammad Ridhuan Bos Abdullah, membabitkan dua ahli panel iaitu 
Profesor Kursi CIMB, Prof. Emeritus Dr. Salim Rashid dan Prof. Dr. Quamrul Hasan. 
 
Antara yang disentuh ahli panel pada diskusi itu ialah mengenai pertumbuhan yang mampan, 
peningkatan kemakmuran dan prospek masa hadapan ASEAN yang menarik untuk tempoh 50 tahun 
akan datang. 

Selain itu, teknologi dan bagaimana ia akan terus mengubah cara hidup masyarakat dengan 
menyediakan peluang yang luas dan menawarkan cara hidup yang baru serta pengalaman yang 
lebih baik untuk pengguna di rantau yang dinamik ini turut dibincangkan ahli panel. 

